
. 1TESALONAYKA
Pol Mij Ned Ak Tesalonayka Binib

Kilop Tikak

1 Chin Pol ayip, Saylas ayip, Timoti ayip, chin
mij anib ak fiu kil tikobun. Tikil, nibi Klays binib
ne man awl Tesalonayka pelpel apnan gipim ak
nibop fiobun. Nibi Bapi God ayip Biawl Jisas Klays
ayip midebim. Apilminal ak nibop yimug ninid
gitep gel midtep ginimib.

Tesalonayka binib kili Klays nop gos linigel, Pol
mifimifl gup
2 Chin pel God nop agilig midobun, nibop sawl
ma gipun. Nibop midupsek gos nig midilig, God
nop tep apun. 3 Pen nibi Klays nop gos lininid
wog ne kiles gilig, binib okok kilop mapen lil ditep
gilig, Biawl chin Jisas Klays adikid ownigab agil
kiles ak dil midtep gebim ak, anib okok chin pel
nopun. Pel ninid, Bapi God nop agilig gitep gipal
apun. 45 Mam sikop, takaw teplep dad abun
ak, takaw yokip mel, God kiles ne ayip dad abun.
Amon, God Kawnan ne ak chinop gos fiek, chin
Klays nop gos kiles gil nopun ak nibi nigtep gipim.
Anib ak chin nopun, God ne ke nibop mapen lil
aglak okok midebim. Pen chin nab nibi ayip midil,
tap chin gipun ak, nibop gitep gi yobun ak, nib

nepim. 6 Ninid, Biawl chin gup adek ak sek, chin
ke gipun adek ak sek kidek gipim. Anigil, God
takaw ak dipek ninid, bi oginap nibop gi timel
gipal. Gi timel gipal ak pen, God Kawnan ne
ak nibop gos fiek mifimifi gilig, chin gipun tek ak
kidek gipim. 7 Gipim anib ak, binib Klays nop
gos linepal Masedoniya plopens ak sek plopens
Akaya ak sek, kili ninid abe gipal. 8 Pen nibi Biawl
takaw ne ak agem, takaw anib ak Masedoniya
plopens ak amil, Akaya plopens ak amil, man okok
midupsek abe amil gup. Nibi God nop gos linigem,
binib okok midupsek kili nepal anib ak, chin pen
kilop tepayan agep tek ma mideb. ° Binib anib
okok kili ninid anib apal, Pol bine okok ayip, kili
Tesalonayka binib kilop takaw tep ak am agfiilak
apal. Anigil agfielak, kilop ditep gil, tap yepis
agnigeligipal okok keligil, God nokom pel midep
ak nop nokom agninid kidek gipal apal. 10 Nine
kumek God gek tikjakil, God man ne alar) amnak
ak adikid apeb agil kod midebal apal. Pen kidek
God ne binib okok kilop timel niyjid yul awl fiinigab
nin ak, Jisas chinop dil kod yenigab anib ak tek,
God chinop ma ginigab.

2

Pol Tesalonayka midil wog gup

1 Mam sikop, nibi ke nepim, ned man nibi ak
amil, nib ayip midil, wog nibop gifiinok ak, ma

kul gup. 2 Nin anib ak taun Pilipay ned amonok,
binib oginap chinop takaw timel agil gi timel gilak
ak pen, nib nepim, taun nibi Tesalonayka am God
takaw teplep ne ak agfninok. Agfionok chinop gi
timel yibil gilak ak pen, God chin ak, ne chinop
kod yek, gos anib ak ma ninid, monmon aghinok.
3 Anib ak nigim. Takaw nibop apun ak yepis
agil, tap nibop okok dinig akary, timel ginig ma
agiinok. Takaw teplep ak nigilan agil agfiinok. 4
Takaw chin ke ak agon binib okok kilop tep gay
agil ma aghiibun. God ne ke chinop yigilil nigup,
wog chinop nigek nop tep ginimuy. God titay
dil midobun ak ke nigup tek, chinop wog aglek
takaw teplep ak agfiibun. 56 Nibi ke anib okok
midupsek nepim. Takaw fiig lil agon chinop nigem
tep ginimur) agil nibop ma aghinok. Pen tap chin
ke kuyay yibil dun agil akar, yib awl dun agil nibop
ma aghinok, binib okok kilop ma agfinok ak, God
ne abe nipid, chin anigipun ak miser) agfiub.

7 Pen chin bi Jisas takaw nop dad ameb okok
midobun ak, nibop takaw kiles gil aginig apinop
ak pen, anib ma ginok. Bin okok fapay kili ke
tikil, dad aj tep gipal tek ak ginok. 8 Nibop mapen
yibil linok ak nim, God takaw teplep ak nibop
aghinok. Chin pen takaw teplep ak nep nibop
ma aghinok. Mel. Nibi chin ayip jimfil midem,
chin ke nibop gifiinigun agil wog keke anib okok
kiles gil goligipun. 9 Mam sikop, nibi nepim,

chin nib ayip midil, koslam yibil goligipun. Nibop
anib aginok, Chin minel nibop ma fiinigabun, tap
titay okok chinop ma fiinimib aginok. Anib ak
pen chin wog kiles timel gil, subnab abe maynab
abe goligipun ak pen, God takaw teplep ak abe
agholigipun. 10 Chin ayip nib binib Jisas nop
gos linepim okok ayip midilig, binib teplep yibil
yoligipun. God takaw midupsek kidek gil, tap timel
olap ma goligipun. Nibi abe nig yeligipim, God abe
nig yoligup. 11 Pen nib nepim, nap sikop fiapay kili
ke gitep gipal tek nibop ginok. 12 God binib ne pel
midtep gipal tek kidek ginimib agil, nibop agfii tep
gilig, gos timud teplep fiilig, kiles fiilig goligipun.
God ne nokom nibop suk agek, binib ne dil kod
yenigab migan ayar amil, midtep gep ne ak pel
yenimib.

Binib God yil midebal okok, kili Klays nop gos
kiles gil ninid chichik dipal
13 Pen nibop God takaw teplep agfionok, takaw
kili ke ma agebal, God takaw ne ke ak ninid agebal
agil dipek. Ak nim nibi Klays nop gos linepim ak,
takaw anib ak nibop nab ayarn kod midaknin agup
tek gipim. Anib ak God nop tep agilig midobun.
14 Pen mam sikop, bi nibi okok nibop ke gi timel
gipal. Anib ak tek, nibi God Judiya binib ne pelpel
apnan gipal tek midebim. Binib anib okok, kili
Jisas Klays ayip jimiiil midebal. Taynen agil, Juda
bioginap, binib kili ke oginap Klays nop gos linepal

okok kilop, gi timel gipal. 15 Pen Juda bi anib okok,
kili Biawl chin Jisas nop fagil, bi God gos fiek agfieb
okok kilop fiagil, chinop yuk yokilak. God kilop
nigek nop tep ma gup, kili ke binib okok midupsek
kilop milik nepal. 16 Pen binib Juda mel okok, kili
God nop gos niginigel agil kilop agiiun agon, Juda
bi anib okok chinop Mel agilak. Taynen? Kili binib
Juda mel okok God kilop ma adikid dinimur) agil
nigilak. Tap timel anib okok pelpel jimiiil anigipal
ak God ne ninid, kilop gos timel ninid yul awl fiek
minel awl yibil ak kilop dup.

Pol kilop tepayan am nigin agil nigup

17 Mam sikop, nibi ayip midon, Juda bi kili
chinop yuk keke yokilak ak, chib gakniy) yoligipun.
Jomulik nibop ma nopun ak pen, minek minek
nibop gos nopun. Nibop am ninid owun agil gos
ak pelpel nig yonok. 18 Chin nibop amnun agil
gos anib ak nopun. Pen yad Pol, fiin kuyay yibil
amnin apin ak pen, Satan kanib tibilikup. 19 Biawl
chin Jisas ownigab fiin ak, tap tay chinop gek widin
midup adek ne ak jak midilig mifimifi ginigabun?
Tap taydil nop yomil aginigabun, Chin wog gitep
gipun aginigabun? Nibop nep nop yomnigabun.
Wog chin gitep gon nibi binib ne yenigabim anib
ak, nop yomil mifimifi ginigabun. 20 Yaw, nibi
chinop gem, nibop gos nigilig mifimifi gon chinop
tep gup. Pen kidek Biawl ne nibop nigek, chin yib
awl dinigabun.

3

Pol ne Timoti nop agyokek, am Tesalonayka
binib kilop takaw agfii tep gup
1 Pen nibop am nigun agil, kasek ameb tek ma
lek, nibop chib niginok. Ninid, yad ayip Saylas ayip
chilminal taun Atens midil, 23 mam chin Timoti
bi God wog gil, Klays takaw teplep agfii tep gup
anop agyokol amnak. Pen ned nop agilok, Binib
Klays nop gos linepal anib okok, kili yokip midil,
gos pal lil God nop keliginigabal tek lup agilok.
Anib ak nad am kili ayip midil, kilop kiles fiil agfii
tep ge midtep ginigel agilok. Pen nib nepim, binib
Klays takaw ma dipal okok chinop gi timel gipal
anib ak, nibop ginigabal agak tek gipal. 4 Pen
ned nibi ayip midil aginok, Kidek chinop midupsek
gi timel ginigabal aginok ak, nibi ke nepim, tap
timel ginigab agil aginok anib ak mifiil apjakup. >
Anigipal anib ak ninid, yokip kod yenim tek ma
lup. Bi kicheki ne nibop takaw yepis agek, takaw
koslam agfion nepek ak keliginimib tek lek ninjid,
Timoti nop agen am nibop agfii tep gil owak.

Timoti adikid apil agup, Tesalonayka binib kili
midtep gipal agup
6 Pen Timoti nibop am ninid adikid apil takaw
tep agil agup, Kili Klays nop gos lininid ma keligil,
binib okok kilop mapen lil, pelpel fiilopminal gos
nigilig mifimifi yibil gipal agup. Nili ominal pal okol
midil kilop yimug nepil tek, kili pen man kili okok
midil fiilopminal yimug nepal agup. 7 Pen mam

sikop, bi Klays nop gos ma linepal okok, chinop
gi timel ginig gel midtep ma ginok fiin ak, Timoti
apil, nibi God ayip jimiil midebim takaw ak agek,
chinop tep gup. & Biawl nop pel anib ak tek chigil
yenigabim tek, tep yibil gaknin nep yonigabun.
9 Midtep gipim anib ak ninid, God nop tep agilig
mifimifi yibil gipun. Mifimifi awl yibil gup, titay dil
tepayany God nop tep aginigun. 10 Chin God nop
subnab abe maynab abe kiles gil agnigilig apun,
Tepayarn am kilop ninid agtep gon, Klays nop gos
kiles gil liniginigel apun.
Pol God nop agup, Tesalonayka binib kilop ditep
ginimin agup
11 Anib ak Bapi God chin ayip Biawl chin
Jisas ayip apilminal chinop kanib yomel, nibop ap
niginigun. 12 Biawl chin ak nibop gos tep yibil
fiek, nibop mapen awl yibil lipun tek, nibi ke minek
minek penpen mapen awl yibil lil, binib okok kilop
mapen awl yibil lil ginimib. 13 Anigenimib, God
kiles ne fiek, nibi midtep ginigabim. Anigem mid
dad amil, Biawl chin Jisas binib suptep ne okok
midupsek dil adikid ownigab fiin ak, Bapi God ne
nigek, binib suytep takaw ma mideb okok yenimib.

4

God binib suntep ne yenimib
1 Mam sikop, nibi ayip yonok fiin ak, Biawl Jisas
chinop agek, God ayip titay dil midtep gem nop tep

gup takaw ak, nibop agfion nepek. Anib ak tek
ak nibop kiles gil agon, ne ayip midtep geligipim
tek, mifiil gem tap awl yibil amnimur. 2 Pen nib
nepim, takaw anib ak Biawl Jisas ne chinop aglak
tek agfion, nibi kidek ginimib. 3 God binib ne
midebim ak, agup tek suntep yonigun agil, bin si bi
sima ginimib. 4 Anib ak suytep midilig, nibi nokom
nokom gos kod midtep ginimib. Gitep gep ak sek,
God gos ne nigep ak sek dil, kidek ginimib. > Binib
God nop gos ma nepal okok, bin si bi si dinigun agil
gi ajipal tek ma ginimib. 6 Bi bin sek okok, bin kili
akar), bin bi sek okok, bi kili ak si ma dinimib. Binib
oginap mam ay kilop anib ak tek genigabal, Biawl
ne kilop pen yul fiinigab ak, nibop ned agtep ginok.
7 God chinop bi gach sek anib okok yelar) agil ma
aglak. Binib suntep yelar agil aglak. 8 Anib ak tek,
binib takaw agobun anib awl keliginigabal okok,
takaw chinop ak ma keliginigabal. God takaw nop
ak keliginigabal. God ne Kawnan ne ak nibop fiub
ak, takaw ne ak keliginigabal.

Nibi gos teplep ninid gem, tap awlyibil amnimurn

9 God binib ne okok kilop mapen lil dinimib agil
mij tikinigun ak pen, God nibop gos tep fiek, ke
ninid penpen mapen lipim. Anigil mapen lipim
anib ak, nibop mij anib ak ma kil tikipun. 10 Nipid
apun, God binib ne Masedoniya plopens midebal

okok midupsek mapen lil dipim. Pen mam sikop,
nibop kiles gil agtep gobun, gem tap awl yibil
amnimur 11 Pen nibop aginok tek, binib okok
ayip kimigel midtep ginigun agil yenimib. Wog
nibi okok ke kod midtep gil, gitep gil tap fininimib.
12" Anigenimib ak, tap midup, mani nibi okok ke
midaknin, tap nen asib ma ag ajinigabim. Pen
binib Klays nop ma nepal okok nibop nigel tep
ginigab.

Biawl adikid ownigab

13 Pen mam sikop, binib kubal anib ak pen
titay dinigabal ak, takaw jij won anib ak nibop
aghitep ginigabun. Binib oginap God nop ma
ninid, tikjakinigabun agil ma nepal ak, kili yimug
awl ninid char lipal tek ma ginimib. 14 Jisas kumil
tepayarn) tikjakak agil gos nopun. Anib ak binib nop
gos lininid kubal okok, God gek kili tepayar tikjakil
Jisas ayip ownigabal. 15 Pen Biawl ne takaw agak
tek ninid nibop agobun. Jisas adikid ownigab fiin
ak, chin binib kopim yonigabun okok, binib ned
kumilak okok kilop ma kelig amnigabun, jimfiil
aplan amnigabun. 16 Biawl ne takaw kiles timel
agek, ensel kiles timel olap ne suk agaknir), olap
God akil ne ak puginigab. Anib ak pen Biawl ne
God man ne alar keligil ownigab. Binib Klays nop
gos lininid, bilel kubal okok, kili ned tikjakinigabal.
17 Won anib ak chin binib lum awl yonigabun
okok, chinop abe wisip nab oklay dad amnigab.

4:11 Epe4.28,2Te3.8,3.12,1Pi4.15 4:12 Lom 13.13,2Ko08.21,
Kol 4.5 4:13 Epe 2.12 4:14 Lom 14.9, 1 Ko 15.3-4, 15.12-13,
15.18,15.23  4:15 1Ko15.51-52  4:16 Mat 24.30-31, Apo 1.11,
1Ko15.23,15.52,1Te 1.10,2Te 1.7  4:17 Jon 12.26, Apo 1.9, Lep
11.12



1 Tesalonayka 4:18 X 1 Tesalonayka 5:8

Biawl nop ninid, ne ayip pelpel yonigabun. 18 Anib
ak tek takaw agobun anib ak midupsek okok pen-
pen agiil midtep ginimib.

S

Biawl chin adikid ownigab agil, midtep gil kod
yonigun

1 Pen mam sikop, tap anib ak fiin akal ownigab
ak, nibop mij kil tikil ma agfiinigabun. 2 Nib ke
nigtep gil nepim, Biawl ne ownigab fiin anib ak,
nop kod yenigabal fiin ak ma ownigab. Bi tap
si dep okok, binib wisin kin abal won ak opal
tek ak ownigab. 3 Binib kili anib aginigabal,
niginigabal. Agil gos niginigabal won anib ak, kilop
gi timel gep tap ak ownigab. Bin fapay tikinig gel
won anib ak yul gup tek ak ginigab, pilik amnigel
tek ma linigab. 4 Pen mam sikop, nibi kisilim nab
okok ma midebim. Nin anib ak ownigab ak, nibi bi
sawl olap tek midil, bi tap si dep tek apel judipal
tek ak ma ginimib. 5 Nibi midupsek milek adek
sinak sek subnab sinak sek midebim. Kisilim nab
okok ma midobun. ¢ Anib ak pen, binib oginap
wisin kin amil midebal tek ma yonigun. Nigtep
gil gos nigilig yonigun. 7 Binib wisin kinibal okok,
maynab ayarn kinibal. Binib fiig kiles fiibil sawl
lipal okok, maynab ayar fiibal. & Pen chin binib

milek adek sinak sek subnab sinak sek midobun
okok, gos nigilig yonigun. Klays nop gos liniyid,
binib okok kilop mapen lil gipun ak nim, chech
kiles timel sek kadin ak tek linigun. Klays adikid
apil chinop tig asik dinigab ak pelpel kod midobun
ak nim, poj kiles timel sek kadiy ak tek linigun. °
God ne chinop timel ninid yul awl dilay agil ma
aglak. Biawl kili Jisas Klays kilop tig asik dinimuyr)
agil aglak. 10 Pen chinop agil kumak ak, konim
midon ownigab akay, kumon ownigab ak takaw
ma mideb. Ne ayip midil midtep ginigabun. 11
Ak tek ak, takaw tikebin awl pel gipim tek pen-
pen aghiitep gil, kiles gil jak tep gil midil, gos sek
yenimib.

Nibi binib Klays yil midebim okok, penpen gitep
ginimib

12 Mam sikop, Biawl Jisas ne ke biawl nibi okok
kilop aglek, kili nibop koslam takaw tig asikilig,
nibop kod midilig, tap titay dil ginimib takaw ak
kiles gil aghilig midebal. Anigil agfiel, kilop gitep
gil gos teplep niginimib. 13 Wog anib gipal ak ninid
nim, kilop mapen lil ditep yibil ginimib. Pen nibi
midupsek kimigel jimfiil yenimib.

14 Binib wog ma gipal okok, kilop takaw kiles
timel agem, kili gitep gil yipid gil yenigel. Binib
yimgeptek gos pal lil midebal okok, kilop agfii
tep ginimib. Binib kiles ma midebal okok kilop
giftinimib. Minek minek binib okok midupsek

kilop kimigel aghilig yilik ma niginimib. 15 Binib
oginap nibop gi timel genigel, nibi pen kilop gi
timel ma ginimib. Binib nibi ke okok kilop kiles gil
gitep ginimib, binib okok midupsek abe kilop kiles
gil gitep ginimib.

16 Nibi minek minek mifimifi ginimib. 17 God
nop agilig yenimib. 18 Nibop tap titay dinimun,
God nop tep aginimib. Klays Jisas ne ayip jimifiil
midebim ak tap anib okok anigem, God nop tep
ginigab.

19 God Kawnan ne ak nibop ginimib agonimuy,
nibi nop Mel ma aginimib. 20 Binib God gos fiek
agfieb okok takaw agenigel ma keliginimib. 21 Pen
binib oginap yepis aginigel tek lup ak, nigtep yibil
ginimib. God takaw yipid gil ak agenigel nipid
dinimib. Yepis agenigel ma dinimib. 22 Tap timel
adek midupsek ma yibil ginimib.

23 God ne chinop gek midtep gipun. Ne ke
gek, binib suytep ne ak yenimib. Mubwak nibi ak
midupsek ne kod yonimur. Anigek binib teplep
ne ak midupsek yenimib. Anib okok gek, Biawl
chin Jisas Klays adikid ownigab fiin ak, takaw olap
nibop ma yenigab. 24 Chin nopun, God gos ne
ke ninid nibop aglil dak ak, agup agup tek nibop
ginigab.

25 Mam sikop, yad ayip biyad ayip midobun awl,

chinop gos ninid God nop agniginimib. 26 Mam ay
okok kilop mifimifi gilig fiin pak sakinimib. 27 Biawl
chin ak nig midaknin nibop agebin, mij tikebin
anib awl, mam ay okok kilop midupsek mij pi ak
nigilig agfiem niginigel. 28 Biawl chin Jisas Klays ne
nibop yimug ninid gitep ginimuy).

5:26 Lom 16.16

